
საქართველოს ეკონომიკისა და მდგრადი განვითარების სამინისტროს მიერ შემუშავებული საქართველოს 2023-2030 წლების ტრანსპორტისა და ლოგისტიკის ეროვნული სტრატეგიისა და 2023-2024 წლების სამოქმედო გეგმის საჯარო კონსულტაციების შემაჯამებელი ანგარიში

საქართველოს ეკონომიკისა და მდგრადი განვითარების სამინისტროს მიერ შემუშავებული საქართველოს 2023-2030 წლების ტრანსპორტისა და ლოგისტიკის ეროვნული სტრატეგიის და 2023-2024 წლების სამოქმედო გეგმის საჯარო კონსულტაციების გამართვის მიზნით განხორციელდა შემდეგი აქტივობები:

· სტრატეგია და სამოქმედო გეგმა გამოქვეყნდა ეკონომიკისა და მდგრადი განვითარების სამინისტროს ვებ-გვერდზე (2020 წლის 28 დეკემბრიდან 2021 წლის 8 იანვრის ჩათვლით და 2023 წლის 16 მარტიდან 27 მარტის ჩათვლით). ნებისმიერ  პირს შეეძლო თავისი მოსაზრებებისა და კომენტარების წარმოდგენა მითითებულ ელ-ფოსტაზე (transport@moesd.gov.ge);
· ელ. ფოსტის მეშვეობით შესაძლო დაინტერესებულ პირებს (მათ შორის დარგობრივი ასოციაციები და წევრი კომპანიები (მინიმუმ 30 კომპანია), საქართველოს ბიზნეს ასოციაცია, საქართველოს სავაჭრო-სამრეწველო პალატა) ეცნობათ აღნიშნული სტრატეგიის ვებ-გვერდზე განთავსების შესახებ და ეთხოვათ წერილობით შენიშვნებისა და წინადადებების  მოწოდება;  
· წერილობით რეკომენდაციებისა და წინადადებების მიღების შემდეგ სამინისტრომ განიხილა თითოეული შემოსული კომენტარი და ჩანიშნა ინდივიდუალური ინტერვიუები კომენტარის ავტორებთან. ინდივიდუალური შეხვედრების ფარგლებში გაიმართა დისკუსია მოწოდებული შენიშვნების თაობაზე და თითოეული კომენტარის ავტორს მიეწოდა ინფორმაცია სამინისტროს მხრიდან წინადადებებისა და რეკომენდაციების გათვალისწინების შესახებ. ჯამში შემოვიდა 21 რეკომენდაცია, საიდანაც   სრულად  გათვალისწინებულია 11, ნაწილობრივ - 4, არ არის გათვალისწინებული- 6 რეკომენდაცია.

ფორმატი:
შეხვედრები გაიმართა დისტანციურად ვიდეო კონფერენციის რეჟიმში, პლატფორმა Microsoft Teams-ის (მაიქროსოფთ თიმს) და Zoom-ის (ზუმი) გამოყენებით.

დრო:
საჯარო კონსულტაციების ფარგლებში შეხვედრების პირველი რაუნდი გაიმართა 2021 წლის 5 იანვარს და 14-15 იანვარს. შეხვედრების მეორე ეტაპი შედგა 2023 წლის 7 აპრილს.
შეხვედრების რაოდენობა
სულ ჩატარდა 6 შეხვედრა

კომუნიკაციის არხი

კომუნიკაციის არხისთვის გამოიყენებოდა სამინისტროს ვებგვერდი, ტრანსპორტისა და ლოგისტიკის განვითარების პოლიტიკის დეპარტამენტის ელ-ფოსტა: transport@moesd.gov.ge, სატელეფონო და ვიდეო კონფერენციის პლატფორმა.



დანართი 1: რეკომენდაციების გათვალისწინების ანგარიში
დანართი 2: მონაწილეთა სრული სია



დანართი 1

რეკომენდაციები ლოგისტიკური და სატრანსპორტო სერვისების განვითარების შესახებ

	რეკომენდაცია 1: ყურადღება გამახვილდეს ინტერმოდალური ინფრასტრუქტურის განვითარების ხელშეწყობაზე და სარკინიგზო ინტერმოდალური სერვისების განვითარებაზე.

	ნაწილობრივ გათვალისწინებულია
სტრატეგიის დოკუმენტში დიდი მნიშვნელობა ენიჭება ინტერმოდალური გადაზიდვების განვითარებას და ამ მიზნით ინტერმოდალური ინფრასტრუქტურისა და მომსახურების გაუმჯობესებას. სარკინიგზო სერვისების განვითარების შესახებ გაკეთდა ჩანაწერი სტრატეგიის დოკუმენტში. კონკრეტული ხელშემწყობი ღონისძიებები განისაზღვრება სტრატეგიის იმპლემენტაციის პროცესში.

	რეკომენდაცია 2: სტრატეგიაში გაკეთდეს ჩანაწერი ტრანსპორტსა და ლოგისტიკაში სტატისტიკური მონაცემების და ინდიკატორების შეგროვებისა და დამუშავების მეთოდოლოგიის გაუმჯობესებასთან დაკავშირებით.

	გათვალისწინებულია

	რეკომენდაცია 3: საქართველოს ეკონომიკისა და მდგრადი განვითარების სამინისტროს აქტიური მედიაცია საერთაშორისო ორგანიზაციებთან (მაგ. USAID, მსოფლიო ბანკი, GIZ), რათა მოხდეს კვლევების განმახორციელებელი ორგანიზაციების დახმარება SCOR მეთოდოლოგიის ჩამოყალიბების და კვლევის განხორციელებაში 

	გათვალისწინებულია

	რეკომენდაცია 4: საზღვაო ნავსადგურებს, საზღვაო ხაზებსა და რკინიგზის ოპერატორს შორის კოორდინაციის ნაკლებობის შესახებ ჩანაწერის გაკეთება

	გათვალისწინებულია

	რეკომენდაცია 5: ნავმისადგომების და სარკინიგზო ოპერატორებისთვის ფორვარდული საქმიანობის შეზღუდვასთან, ასევე ნავსადგურებისა და რკინიგზის ოპერატორის მხრიდან ტარიფის გამჭვირვალობასთან დაკავშირებული ჩანაწერის გაკეთება

	ნაწილობრივ გათვალისწინებულია: ტარიფების გამჭირვალობის საკითხი ასახულ იქნა სტრატეგიის დოკუმენტში. რაც შეეხება, საზღვაო პორტებში კონკურენციას, ლიბერალური პოლიტიკიდან გამომდინარე ვერ მოხდება ნავმისადგომების  მომსახურე ოპერატორი კომპანიების საქმიანობის არეალის  შეზღუდვა.

	რეკომენდაცია 6: ქუთაისის საერთაშორისო აეროპორტში მცირე ზომის სამგზავრო ხომალდით ტვირთის გადაზიდვისთვის მცირე ზომის ტერმინალის მოწყობის, თავისუფალი ეკონომიკური ზონის შექმნის და საჰაერო ხომალდების ტექნიკური მომსახურების ცენტრის განვითარების შესახებ ჩანაწერის გაკეთება

	გათვალისწინებულია

	რეკომენდაცია 7: საჰაერო გადაზიდვების მოცულობის გაზრდის მიზნით საგადასახადო შეღავათების დაწესების შესახებ ჩანაწერის გაკეთება

	არ არის გათვალისწინებული: 
კონკრეტული საშეღავათო პირობების ასახვა  სტრატეგიაში ვერ მოხდება, ვინაიდან  დოკუმენტი წარმოადგენს დარგის განვითარების გრძელვადიან (2030 წლამდე) ხედვას.    დასახული მიზნების და ამოცანების მიღწევისათვის კონკრეტული ღონისძიებები განისაზღვრება სტრატეგიის იმპლემენტაციის პროცესში,  არსებული შესაძლებლობების და საჭიროებების გათვალისწინებით. ამასთან სამინისტრომ შეხვედრების ფარგლებში გამოთქვა მზაობა კომისიის ან ინდივიდუალური შეხვედრების ფორმატში განიხილოს და დაამუშავოს კონკრეტული ინიციატივები.

	რეკომენდაცია 8: შუა დერეფანზე რეგულარული ბლოკმატარებელების დანერგვასთან დაკავშირებით, მოხდეს ბაზრის ლიბერალიზაცია, რათა გაუმჯობესდეს კერძო კომპანიების წვდომა ინტერმოდალურ სერვისზე, განსაკუთრებით ჩინეთი-შუა დერეფნის მიმართულებით.

	არ არის გათვალისწინებული:
შუა დერეფანზე დაწესებული ტარიფები და მათზე წვდომა ხორციელდება ტრანს-კასპიური საერთაშორისო სატრანსპორტო მარშრუტის ასოციაციის (იგივე შუა დერეფანი) ფარგლებში შემდგარი შეთანხმებებით. აღნიშნულიდან, გამომდინარე ამ ეტაპზე არ არის შესაძლებელი საქართველოში მოქმედებდეს სხვა წევრი ქვეყნის რკინიგზებისგან (ყაზახეთი, აზერბაიჯანი) განსხვავებული მიდგომები შუა დერეფანზე გადაზიდვების პირობების ფარგლებში.

	რეკომენდაცია 9:  შეფასდეს რკინიგზის სექტორში, კერძოდ ინტერმოდალური მომსახურების ბაზრის ლიბერალიზაციის  მოსალოდნელი დადებითი შედეგები და რისკები და დაიგეგმოს ბაზრის ლიბერალიზაციის კუთხით შესაბამისი სამოქმედო გეგმა.

	არ არის გათვალისწინებული:
ტრანსპორტისა და ლოგისტიკის განვითარება და რკინიგზის კონკურენტუნარიანობის გაზრდა საქართველოს ტრანსპორტისა და ლოგისტიკის 2023-2030 წლის ეროვნული სტრატეგიის პრიორიტეტული მიმართულებებია. აღსანიშნავია, რომ მუშაობა გრძელდება საქართველოს სატრანსპორტო კანონმდებლობის ევროკავშირის კანონმდებლობასთან დაახლოების მხრივ, რაც პრიორიტეტულ საკითხს წარმოადგენს და ასახულია როგორც სტრატეგიის დოკუმენტში, ასევე სამოქმედო გეგმაში. აღნიშნული სამოქმედო გეგმა ორ წლიანია, შესაბამისად მომდევნო სამოქმედო გეგმის შემუშავების პროცესში შესაძლებელია განხილულ იქნას ახალ კვლევებზე მუშაობა, რაც ხელს შეუწყობს მტკიცებულებებზე დაფუძნებული გადაწყვეტილებების მიღებას  სარკინიგზო პოლიტიკის საკითხებში. 





რეკომენდაციები ადამიანური რესურსების განვითარების შესახებ

